
 

ᑐᓴᖅᑎᑦᑎᓂᖅ ᒪᓕᒐᓕᕆᔨᓄᑦ 

 

ᐆᒧᖓ: ᐱᓕᕆᖃᑕᐅᔪᑦ ᐃᓚᒋᔭᐅᔪᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂ ᓄᓇᕗᕐᒥ 

ᐱᔾᔪᑎᓕᒃ: ᔭᓄᐊᕆ 2025 ᐱᒋᐊᖅᑎᑕᓂᖓ ᑲᔪᓯᔪᖅ ᒪᓕᒐᖅᑎᒍ ᐃᓕᓐᓂᐊᕐᓂᖅ (CLE) 

ᐃᓐᓇᕐᓄᑦ ᐃᓕᓐᓂᐊᕈᑎ 

ᐅᓪᓗᖓ: ᑎᓯᐱᕆ 4, 2024 

 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᕐᒥ ᐱᒋᐊᖅᑎᑦᑎᓕᕐᒪᑕ ᑖᒃᑯᐊ ᑲᔪᓯᔪᖅ ᒪᓕᒐᖅᑎᒍ 

ᐃᓕᓐᓂᐊᕐᓂᕐᒥᑦ (CLE) ᐃᓐᓇᕐᓄᑦ ᐃᓕᓐᓂᐊᕈᑎᒥᒃ ᔭᓄᐊᕆ 2025−ᒥ. ᑖᓐᓇ ᐃᓕᓐᓂᐊᕈᑎ 

ᐊᖅᑭᒃᓱᖅᓯᒪᖕᒪᑦ ᐊᑐᓪᓚᕆᖁᓪᓗᒍ ᐃᓚᒋᔭᐅᔪᓕᒫᑦ ᐊᑐᕈᓐᓇᖁᓪᓗᒋᑦ ᑕᐃᒪᙵᓕᒫᖅ 

ᐃᖅᑲᓇᐃᔭᖅᑎᓚᕆᐅᓂᕐᒧᑦ ᐱᕙᓪᓕᐋᓂᕆᔭᕆᐊᖃᒃᑕᖏᓐᓂᑦ ᐊᒻᒪᓗ ᐋᖅᑭᐅᒪᑎᑦᑎᓗᑎᒃ 

ᐱᓕᕆᑦᑎᐋᕈᓐᓇᕐᓂᕆᔭᕆᐊᖃᑦᑕᖏᓐᓂᑦ ᐱᓕᕆᔪᓐᓇᑦᑎᐋᕐᓗᑎᒃ ᒪᓕᒐᖅᑎᒍ 

ᐃᖅᑲᓇᐃᔭᖅᑎᓚᕆᐅᓂᕐᒥ ᓄᓇᕗᕐᒥ. 

 

ᐊᑑᑎᖃᕐᓂᖅᐸᑦ ᐋᖅᑭᒃᓱᖅᓯᒪᓂᖏᑦ ᑲᔪᓯᔪᖅ ᒪᓕᒐᖅᑎᒍ ᐃᓕᓐᓂᐊᕐᓂᖅ ᐃᓐᓇᕐᓄᑦ ᐃᓕᓐᓂᐊᕈᑎ: 

1. ᖃᐅᔨᒪᒋᐊᖅᓯᓂᖅ ᑲᔪᓯᔪᖅ ᒪᓕᒐᖅᑎᒍ ᐃᓕᓐᓂᐊᕐᓂᕐᒥᑦ ᓈᓚᑦᑎᐊᕐᓂᕐᒥᑦ: ᐊᑐᕐᓂᓕᒫᖓᓂ 

ᐊᕐᕌᒍ, ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐱᓕᕆᓂᐊᕐᒪᑕ ᐱᑐᐃᓐᓇᖅᑕᒥᓂᑦ 

ᑕᒻᒪᖅᓯᒪᔪᖅᓯᐅᖅᓯᓗᑎᒃ ᐃᓚᒋᔭᐅᔫᑉ ᐊᕐᕌᒍᑕᒪᑦ ᓇᖕᒥᓂᖅ−ᐅᓂᑳᓕᐊᕆᓯᒪᔭᖏᓐᓂᑦ ᑲᔪᓯᔪᖅ 

ᒪᓕᒐᖅᑎᒍ ᐃᓕᓐᓂᐊᕐᓂᕐᒥ ᐱᓕᕆᓂᕆᓯᒪᔭᖏᓐᓂ. ᐃᓚᒋᔭᐅᔪᑦ ᑐᒃᓯᕋᕐᕕᐅᑐᐃᓐᓇᕆᐋᓕᑦ 

ᑐᓂᓯᖁᔭᐅᓗᑎᒃ ᓇᓗᓇᐃᖅᓯᔾᔪᑎᓂᒃ ᑎᑎᕋᒃᓯᒪᔪᖁᑎᓂᒃ ᓇᓗᓇᐃᖅᑕᐅᖁᓪᓗᒋᑦ 

ᐱᓕᕆᖃᑎᒋᔭᐅᓯᒪᓂᖏᓐᓂᑦ ᐱᔪᓐᓇᖅᑎᑕᐅᓂᖏᓐᓂᑦ ᑲᔪᓯᔪᖅ ᒪᓕᒐᖅᑎᒍ ᐃᓕᓐᓂᐊᕐᓂᕐᒥᑦ 

ᐱᓕᕆᓂᕆᓯᒪᔭᖏᓐᓂ.  

2. ᓇᒻᒪᒋᔭᐅᔪᑦ ᑎᑎᕋᒃᓯᒪᔪᖁᑎᓕᐋᕆᓯᒪᔪᑦ: ᑎᑎᕋᒃᓯᒪᔪᖁᑎᓕᐊᕆᓯᒪᔪᑦ ᓲᕐᓗ ᒪᑯᓇᓂ 

ᓇᓗᓇᐃᑯᑕᕐᓂ ᐃᓕᓐᓂᐊᕆᐋᖃᑦᑕᖅᓯᒪᓂᖏᓐᓄᑦ (ᐱᔭᐅᑎᑕᐅᑎᓪᓗᒋᑦ) ᐅᕝᕙᓘᓐᓃᑦ 

ᐃᕐᖐᓐᓇᖅᑕᕈᑎᒃᑰᖅᑎᑕᐅᓗᑎᒃ ᐃᓕᓐᓂᐊᖅᑎᑦᑎᒋᔭᐅᕙᒃᑐᒧᑦ ᓇᓗᓇᐃᖅᓯᓗᓂ 

ᐃᓕᓐᓂᐊᕆᐊᖃᑦᑕᕐᓂᖓᓂᑦ ᑕᒪᒃᑯᐊᓗ ᐱᔭᐅᔪᒪᓂᖅᓴᐅᓪᓗᑎᒃ ᑕᑕᑎᕆᐋᓕᑦ ᖃᐅᔨᒪᔾᔪᑎᒃᓴᐃᑦ 

ᒪᑯᓂᖓ ᑲᔪᓯᔪᖅ ᒪᓕᒐᖅᑎᒍ ᐃᓕᓐᓂᐊᕐᓂᕐᒥᑦ ᐃᓕᓐᓂᐊᖃᑕᐅᖃᑦᑕᕐᓂᖓᓄᑦ. ᐊᓯᖏᑦ 



ᐱᔭᐅᔪᓐᓇᕐᒥᔪᑦᑕᐅᖅ ᑎᑎᕋᒃᓯᒪᔪᖁᑎᑦ ᓇᓗᓇᐃᖅᓯᔾᔪᑎᒋᔭᐅᓂᐊᕐᓗᑎᒃ 

ᐃᓕᓐᓂᐊᕆᐊᖃᑦᑕᕐᓂᖓᓄᑦ ᑐᓂᔭᐅᖃᓯᐅᑎᓗᑎᒃ ᓇᓕᖅᑲᐃᑦ ᐊᑭᓖᓂᖓᓄᑦ, 

ᖃᓄᐃᓘᕈᑎᖃᕐᓂᕐᒥ ᐊᑎᓕᐅᕐᓂᒧᑦ ᐅᕝᕙᓘᓐᓃᑦ ᓱᓕᓂᕋᕈᑎᒥᒃ/ᒪᓕᒐᖅᑎᒎᕆᐊᖃᒃᑎᑦᑎᔪᓂᑦ 

ᓇᓗᓇᐃᖅᓯᔾᔪᑎᓂᑦ. 

3. ᖃᐅᔨᓇᓱᐊᖅᑕᐅᓂᖏᑦ ᑕᐃᒫᑦᑕᐃᓐᓇᓕᖏᓐᓂᖏᑕ: ᐃᒪᓐᓇᐅᓐᓂᖅᐸᑕ 

ᑕᐃᒫᑦᑕᐃᓐᓇᓕᖏᓐᓂᖏᑦ ᓇᓗᓇᐃᖅᑕᐅᓗᑎᒃ ᐅᕝᕙᓘᓐᓃᑦ ᐃᓱᒫᓗᑎᖃᕕᐅᒃᐸᑕ ᑐᕌᖓᔪᓂᒃ 

ᒪᓕᑦᑎᐊᓂᕐᒧᑦ, ᐱᓕᕆᐊᕆᔭᐅᔪᖅ ᐱᔭᐅᑎᑕᐅᖔᕈᓐᓇᖅᑐᖅ ᐃᒃᓯᕙᐅᑕᖓᓄᑦ ᐋᖅᑭᒋᐊᖅᓯᔨᑦ 

ᑲᑎᒪᔨᕋᓛᖏᓐᓄᑦ ᑕᐅᕗᖓᒃᑲᓐᓂᖅ ᖃᐅᔨᓇᓱᐊᖅᑕᐅᖁᓪᓗᒍ. 

 

ᐊᑐᕈᓐᓇᕐᓂᖏᑉᐸᑦ ᓈᒻᒪᖏᓪᓗᓂ ᑲᔪᓯᔪᖅ ᒪᓕᒐᖅᑎᒍ ᐃᓕᓐᓂᐊᕐᓂᕐᒧᑦ ᐱᔭᐅᓯᒪᖁᔭᐅᔪᓄᑦ: 

ᑕᐃᒪᓕ ᐃᓚᒋᔭᐅᔪᖅ ᐊᑐᕈᓐᓇᕐᓂᖏᑉᐸᑦ ᓈᒻᒪᒋᔭᐅᔪᒥᒃ ᑲᔪᓯᔪᖅ ᒪᓕᒐᖅᑎᒍ ᐃᓕᓐᓂᐊᕐᓂᕐᒧᑦ 

ᐱᔭᐅᓯᒪᔭᕆᐋᖃᒃᑎᑕᐅᔪᓂᑦ, ᐱᔪᓐᓇᐅᑎᖏᑦ ᐱᓕᕆᔪᓐᓇᕈᑎᖓ ᓄᖅᑲᒃᑎᑕᐅᓂᐊᖅᑐᖅ. 

ᓄᖅᑲᒃᑎᑕᐅᓂᖓ ᐊᑐᐃᓐᓇᕐᓂᐊᕐᓗᓂ ᐃᓚᒋᔭᐅᔪᖅ ᐱᔭᕇᒃᓯᓇᓱᐋᕐᓂᖓᓂ ᐊᒻᒪᓗ 

ᑐᓴᖅᑎᑦᑎᓪᓗᓂ ᐱᔭᐅᓯᒪᖁᔭᐅᔪᓂᒃ ᑲᔪᓯᔪᖅ ᒪᓕᒐᖅᑎᒍ ᐃᓕᓐᓂᐊᕐᓂᕐᒧᑦ ᐃᑲᕐᕋᐃᑦ 

ᐃᓗᐊᓃᓪᓗᑎᒃ 30 ᐅᓪᓗᐃᑦ ᐱᔭᐅᓚᐅᖅᑎᓪᓗᒍ ᑐᓴᖅᑎᑦᑎᔾᔪᑎᖓ ᒪᓕᖏᑦᑐᒥᓂᐅᓂᖓᓄᑦ 

ᑎᑎᕋᒃᑎᒦᖓᕐᓗᓂ. ᐃᓚᓕᐅᑎᓯᒪᓗᓂ ᐱᔭᕇᒃᓯᓂᖓᓄᑦ ᐱᔭᐅᓯᒪᖁᔭᐅᔪᓂᑦ ᑲᔪᓯᔪᖅ ᒪᓕᒐᖅᑎᒍ 

ᐃᓕᓐᓂᐊᕐᓂᕐᒧᑦ ᐃᑲᕐᕋᓄᑦ, ᐃᓚᒋᔭᐅᔪᑦ ᐃᓂᒋᓚᐅᖅᑕᖓᓅᖅᑎᑕᐅᒃᑲᓂᕋᓱᒃᑐᑦ 

ᐊᑭᓖᔭᕆᐊᖃᕐᓂᐊᖅᑐᖅ ᐃᓂᒋᓚᐅᖅᑕᖓᓅᖅᑎᑕᐅᓂᖓᓄᑦ ᐊᑭᖓᓂᑦ. 

ᐱᒻᒪᕆᐊᓗᐃᑦ ᐃᖅᑲᐃᑦᑎᑦᑎᔾᔪᑏᑦ:  

ᑲᔪᓯᔪᖅ ᒪᓕᒐᖅᑎᒍ ᐃᓕᓐᓂᐊᕐᓂᕐᒧᑦ ᐊᓂᒃᑳᓕᐊᕆᓯᒪᔪᑦ  

ᐃᓚᒋᔭᐅᔪᑦ ᐱᓯᒪᐃᓐᓇᕆᐋᓕᑦ ᑲᔪᓯᔪᖅ ᒪᓕᒐᖅᑎᒍ ᐃᓕᓐᓂᐊᕐᓂᖏᓐᓂᑦ ᐅᓂᒃᑳᓕᐊᕆᓯᒪᔪᑦ 

ᐊᕐᕌᒍᖕᓄᒃ ᒪᕐᕉᖕᓄᒃ ᐱᒋᐊᕐᓗᓂ ᐃᓱᓕᓐᓂᒥᓂᖓᓂᑦ ᐅᓂᒃᑳᓕᐅᕐᕕᒋᔭᐅᕙᒃᑑᑉ ᐊᕐᕌᒍᖓᓂᑦ 

ᐊᒻᒪᓗ ᐱᕙᒌᔭᖅᓯᒪᓗᓂ ᑐᓂᓂᐋᕐᓗᓂᒋᑦ ᑖᒃᑯᐊ ᑐᒃᓯᕌᕆᔭᒃᐸᑕ. 

 

ᐅᓄᕐᓂᖏᑦ ᐃᖅᑲᓇᐃᔭᖅᓯᒪᓂᕆᔭᐅᔭᕆᐋᓕᑦ ᐃᑲᕐᕋᐃᑦ  

ᐃᓘᓐᓇᑎᒃ ᐱᓕᕆᕙᒃᑐᑦ ᐃᓚᒋᔭᐅᔪᑦ ᒪᓕᒐᓕᕆᓂᕐᒥ ᑲᑐᔾᔨᖃᑎᒌᖏᑦ ᓄᓇᕗᑦ 

ᐱᔭᕇᒃᓯᔭᕆᐊᖃᕐᒪᑕ 12 ᐃᖃᕐᕋᓂᑦ ᐱᔪᓐᓇᖅᑎᑕᐅᔪᓂᒃ ᑲᔪᓯᔪᖅ ᒪᓕᒐᖅᑎᒍ ᐃᓕᓐᓂᐊᕐᓂᕐᒥᑦ 

ᐊᑐᓂ ᐅᓪᓗᖅᓯᐅᑎᖏᓐᓂ ᐊᕐᕌᒍᒥ. 

12 ᐃᖃᕐᕋᖏᑦ ᐱᔪᓐᓇᖅᑎᑕᐅᔪᑦ ᑲᔪᓯᔪᖅ ᒪᓕᒐᖅᑎᒍ ᐃᓕᓐᓂᐊᕐᓂᕐᒥᑦ ᐱᓕᕆᓂᐅᔪᓂ 

ᐱᖃᓯᐅᔾᔨᓯᒪᔭᕆᐋᓕᑦ: 

• ᐊᑕᐅᓯᕐᒥᑦ ᐃᑲᕋᒥᑦ ᑐᕌᖑᑎᑕᐅᔪᖃᕐᓗᓂ ᐃᖃᓇᐃᔭᖅᑎᓚᕆᐅᓂᕐᒧᑦ ᑲᒪᒋᔭᐅᔪᑦ ᐊᒻᒪ 

ᐅᒃᐱᕐᓇᕐᓃᑦ; ᐊᒻᒪᓗ 

• ᐊᑕᐅᓯᕐᒥᑦ ᐃᑲᕋᒥᑦ ᑐᕌᖑᑎᑕᐅᔪᖃᕐᓗᓂ ᐃᓕᖅᑯᓯᓕᕆᓂᕐᒧᑦ ᐱᓕᕆᑦᑎᐊᕈᓐᓇᕐᓂᕐᒧᑦ. 

ᐊᐱᖅᑯᑏᑦ:  

https://www.lawsociety.nu.ca/en/eligible-cle-activities
https://www.lawsociety.nu.ca/en/eligible-cle-activities


ᑕᐃᒪᓕ ᐊᐱᖅᑯᑎᒃᓴᖃᑐᐊᕈᕕᑦ ᑐᕌᖓᔪᓂᒃ ᐃᕝᕕᑦ ᑲᔪᓯᔪᖅ ᒪᓕᒐᖅᑎᒍ ᐃᓕᓐᓂᐊᕐᓂᕐᒥᑦ 

ᐱᓕᕆᓂᐅᔪᓂᑦ ᐅᕝᕙᓘᓐᓃᑦ ᖃᐅᔨᒪᒋᐊᖅᑕᐅᓂᖏᓐᓂᑦ ᐊᒻᒪᓗ ᒪᓕᑦᑎᐊᕐᓂᕆᔭᐅᔭᕆᐋᖃᑦᑎᑕᐅᔪᓂᑦ, 

ᐊᑏ ᐅᖃᕕᖃᒃᑕᐃᓕᓂᐋᖏᓚᓯ ᒪᓕᒐᖅᑎᒍ ᑲᑐᔾᔨᖃᑎᒋᓂᒃ ᐅᕘᓇ CLE@lawsociety.nu.ca. 

 

 

[ᐊᑎᓕᐅᕈᓰᑦ] 

 

 

ᐊᑑᑎᖃᕐᓂᖏᑦ ᐃᒻᒥᒃᑰᖓᓂᖏᑦ ᒪᓕᒐᓕᕆᔨᐅᓂᕐᒧᑦ ᒪᓕᒐᕐᒥ (LPA) ᐊᒻᒪᓗ ᒪᓕᒃᑕᐅᔭᕆᐊᓕᑦ 

ᒪᓕᒐᓕᕆᓂᕐᒥ ᑲᑐᔾᔨᖃᑎᒌᖏᑦ ᓄᓇᕗᑦ (ᒪᓕᒃᑕᐅᔭᕆᐊᓕᑦ) 

 

ᐅᖃᖅᓯᒪᓂᖓᓄᑦ ᐃᒻᒥᒃᑰᖓᓂᒃᑲᓐᓂᖅ 8(1) (d.3)-(f) ᐅᑯᓇᓂ ᒪᓕᒐᓕᕆᔨᐅᓂᕐᒧᑦ ᒪᓕᒐᕐᒥ ᐊᒻᒪᓗ 

ᐃᒻᒥᒃᑰᖓᓂᖅ 53.1 ᒪᓕᑦᑕᐅᔭᕆᐊᓕᖕᓂ, ᐊᖓᔪᖃᐅᑎᑦ ᒪᓕᑦᑕᐅᔭᕆᐋᖃᒃᑐᓕᐅᕐᓂᐊᖅᑐᑦ 

ᐊᐅᓚᑦᑎᔾᔪᑎᖏᓐᓂᑦ ᑲᑐᔾᔨᖃᑎᒋᑦ, ᐊᐅᓚᑦᑎᓂᒻᒧᑦ ᐊᒻᒪᓗ ᐱᓕᕆᓂᖏᓐᓄᑦ ᐱᓕᕆᐊᕆᔭᕆᐋᓕᖏᓐᓂᒃ 

ᐱᓕᕆᐊᕆᔭᖏᓐᓂᑦ ᐊᒻᒪᓗ ᐱᓕᕆᑎᓪᓗᒋᑦ ᐱᔪᓐᓇᕐᓂᕐᒥᖕᓂᑦ ᐱᓕᕆᔪᓐᓇᖅᓯᑎᑕᐅᓂᖏᓐᓂᑦ 

ᐅᕝᕙᓘᓐᓃᑦ ᐱᓕᕆᓗᑎᒃ ᐃᖅᑲᓇᐃᔮᕆᔭᕆᐋᖃᓕᖅᑎᑕᐅᓯᒪᔪᓂᒃ ᑲᑐᔾᔨᖃᑎᒋᓄᑦ ᐅᕝᕙᓘᓐᓃᑦ 

ᐊᖓᔪᖃᐅᑎᓄᑦ ᒪᑯᑎᒍᓇ ᐅᕝᕙᓘᓐᓃᑦ ᑖᑦᓱᒨᓇ ᒪᓕᒐᒃᑯᑦ ᐊᒻᒪᓗ, ᐊᔪᓕᖅᑎᑕᐅᖏᓪᓗᑎᒃ 

ᑕᒪᐃᑎᒎᖓᓂᖏᑦ ᑕᒪᒃᑯᐊ ᐱᔪᓐᓇᕐᓂᕆᔭᐅᔪᑦ ᒪᓕᒃᑕᐅᔭᕆᐊᖃᒃᑐᓕᐅᕐᓂᕐᒧᑦ, 

ᒪᓕᒃᑕᐅᔭᕆᐊᖃᒃᑐᓕᐅᕈᓐᓇᕐᒪᑕ: 

 

8. (d.3) ᐃᒃᐱᒋᑦᑎᐊᕐᓗᒍ ᐱᖁᔭᖅᑎᒎᖓᖁᔭᐅᓂᖓ ᑲᔪᓯᓂᖓ ᒪᓕᒐᖅᑎᒍ ᐃᓕᓐᓂᐊᕐᓂᐅᑉ, 

ᐃᓚᒋᔭᐅᓗᓂ 

(i) ᐋᖅᑭᒃᓯᓄᓂ ᐅᓄᕐᓂᖏᓐᓂᒃ ᐃᑲᕐᕋᐃᑦ ᑲᔪᓯᓂᕐᒥᑦ ᒪᓕᒐᖅᑎᒍ ᐃᓕᓐᓂᐊᕐᓂᕐᒥᑦ 

ᐃᓚᒋᔭᐅᔪᓄᑦ ᑲᑐᔾᔨᖃᑎᒌᓄᑦ ᐱᔭᕇᒃᑕᐅᔭᕆᐋᖃᒃᑎᑕᐅᔪᓂᑦ ᐊᕐᕌᒍᑕᒪᑦ, ᐃᓚᒋᔭᐅᓗᑎᒃ 

ᖃᓄᐃᑦᑐᓂᒃ ᐃᓕᓐᓂᐋᖅᑕᐅᔪᓂᒃ, ᐊᒻᒪᓗ 

(ii) ᐱᖃᓯᐅᑎᔭᐅᖏᓪᓗᑎᒃ ᐊᕕᒃᑐᖅᓯᒪᐅᕐᓂᖏᑦ ᐃᓚᒋᔭᐅᔪᑦ ᑲᑐᔾᔨᖃᑎᒌᓂᑦ 

ᐱᔭᕇᒃᑕᐅᓂᖏᓐᓂᑦ, ᐱᔭᕇᒃᑕᐅᔪᐃᓐᓇᐅᓗᑎᒡᓘᓐᓂᑦ ᐅᕝᕙᓘᓐᓃᑦ ᐃᓚᓐᓇᕋᓗᐋᖏᑦ, 

ᐱᔭᕇᒃᑕᐅᓯᒪᖁᔭᐅᔪᑦ ᐊᕐᕌᒍᓕᒫᒥ ᐅᓄᕐᓂᖏᑦ ᐃᑲᕐᕋᐃᑦ ᑲᔪᓯᓂᕐᒥ ᒪᓕᒐᖅᑎᒍ 

ᐃᓕᓐᓂᐊᓂᕐᒥᑦ. 

(e) ᑕᒪᓐᓇᐅᑎᓪᓗᒍ ᐃᓚᒋᔭᐅᔪᖅ ᓄᖅᑲᒃᑎᑕᐅᓯᒪᒃᐸᑦ, ᑐᓴᖅᑎᑕᐅᓯᒪᓗᓂ ᐅᕝᕙᓘᓐᓃᑦ 

ᑐᓴᖅᑎᑕᐅᓯᒪᖏᓪᓗᓂ ᐅᕝᕙᓘᓐᓃᑦ ᖃᐅᔨᓇᓱᐊᖅᑕᐅᓗᓂ, ᓯᖁᒥᑦᑎᓐᓂᕐᒪᖔᑦ 

ᒪᓕᒃᑕᐅᖁᔭᐅᔪᒥᒃ ᑐᕌᖓᔪᒥᒃ 

https://www.lawsociety.nu.ca/sites/default/files/public/LPA/Legal%20Profession%20Act%20consol%202022-11.pdf
https://www.lawsociety.nu.ca/sites/default/files/LSN%20Consolidated%20Rules%20Nov%2022%2C%202022.pdf
https://www.lawsociety.nu.ca/sites/default/files/LSN%20Consolidated%20Rules%20Nov%2022%2C%202022.pdf


(ii) ᑐᓂᔭᐅᓂᖓᓂᑦ ᐊᐅᓚᑦᑎᓂᕐᒧᑦ ᑎᑎᕋᒃᓯᒪᔪᖁᑎᓂᒃ; 

(e.1) ᐃᓚᒋᔭᐅᔪᖅ ᓄᖅᑲᒃᑎᑕᐅᓯᒪᒃᐸᑦ, ᑐᓴᖅᑎᑕᐅᓯᒪᓗᓂ, ᓯᖁᒥᑦᑎᓂᖓᓄᑦ ᒪᓕᒃᑕᐅᔭᕆᐊᓕᖕᒥᑦ 

ᑐᕌᖓᔪᒥᒃ ᐱᖁᔭᖅᑎᒎᖓᖁᔭᐅᓂᖓᓄᑦ ᑲᔪᓯᓗᓂ ᒪᓕᒐᖅᑎᒍ ᐃᓕᓐᓂᐊᕐᓂᕐᒧᑦ. 

(f) ᐱᔭᐅᑎᑦᑎᓂᖅ ᐃᖅᑲᓇᐃᔮᕆᓚᐅᖅᑕᖓᓅᖅᑎᑕᐅᒃᑲᓐᓂᕐᓂᕐᒥᑦ  

(i) ᐃᓚᒋᔭᐅᔪᑦ ᐊᒻᒪᓗ ᐃᓕᓐᓂᐊᖅᑏᑦ−ᐱᖁᔭᓕᕆᓂᕐᒥ ᓄᖅᑲᒃᑎᑕᐅᓂᖓᓄᑦ; 


